
Сон, 12 марталда, Агъвали 
райадминистрациялъул дан-
делъабазул залалда тIобитIана  
«ЦIумада район» муниципа-
лияб районалъул депутатазул 
Собраниялъул  анлъабилеб 
ахIиялъул 27 сессия.  

Гьенир гIахьаллъана  «ЦIу­
мада район» муниципалияб 
районалъул бетIер АнвархIажи  
Вечедов  ва Дагъистан Респу-
бликаялъул бетIерасул кумекчи 
ГIабдулманап НурмухIамадов.  

Сессия рагьана  ва нухде ба-
чана  «ЦIумада район» муници-
палияб районалъул депутатазул 
Собраниялъул Председателасул 
заманалъ ишал тIуралев Аслу-
дин ГIумаровас. 

Сессиялда гьоркьор лъу-
на «Гьигьалъ росдалсовет» 
поселениялъ вакил гьавурав   
«ЦIумада район» муниципали-
яб районалъул депутатазул Со-
браниялъул  депутатасул ихтия-
рал рикIкIин», «ЦIумада район» 
муниципалияб районалъул де-

путатазул Собраниялъул Пред-
седатель вищи», «ЦIумада рай-
он» муниципалияб гIуцIиялъул  
Уставалда  хиса-басиял ва 
тIадежураял гьариялъул про-
екталъул хIакъалъулъ», 2019  
соналъ Россиялъул МВДялъул  
ЦIумада районалда бугеб от-
делалъул начальникас  гьабу-
раб хIалтIул хIисабкьеялъул 
хIакъалъулъ» ва  «ЦIумада 
район» муниципалияб райо-
налъул  2020 соналъул  бюдже-

талда хиса-басиял гьариялъул 
хIакъалъулъ суалал.

 Депутатаз хIукму гьабу-
на районалъул Собраниялъул 
депутатлъун «Гьигьалъ рос-
дал совет» поселениялъ вакил 
гьавурав МухIамадов Алим-
паша Къадировасул ихтиярал 
рикIкIине.

КIиабилеб суалгун кIалъазе 
вахъарав районалъул бетIер 
АнвархIажи Вечедовас  райо-
налъул депутатазул Собрани-

ялъул  регламенталда рекъон   
предложение кьуна  районалъул 
депутатазул Собраниялъул 
Председательлъун   депутат Гъа-
зиев МухIамад ДенгахIажиевич 
вищизе. 

Сессияялда гIахьаллъарав 
кIикъоялда цо  депутатусул 
лъебералда ичIгояв разилъун,  
«ЦIумада район» муниципалияб 
районалъул депутатазул Собра-
ниялъул Председательлъун Гъа-

зиев  МухIамад ДенгахIажиевич 
вищана. 

 Депутатаз гьоркьор лъурал  
киналниги суалазул хал гьабуна 
ва   рекъон кколел хIукмабиги 
къабул гьаруна. 

Сессиялда  пайдаяб кIа­
лъай гьабуна Дагъиста­
налъул нухмалъулесул 
кумекчи ГIабдулманап Нурму­
хIамадовас.

ЦIумадисезул 
         гьаракь

Ассаламу гIалайкум!

Голос 
Цумады

РайСобраниялда

Щуабилеб марталда Агъвали  маданияталъул кIалгIаялда  
тIобитIана «Жея, ясал!» абураб районалъул школазул 5-11 клас-
сазул ясазда гьоркьоб конкурс.  КIалгIаялъуб букIана рохалилаб 
ахIвал-хIал.  КъачIан, миллияб  ратIлилъ цере рахъунел рукIана  
цIалдохъаби-ясал. Абизе бегьила, районалъул киналго школазул 
командаби  гIахьаллъанин тадбиралда.  

Ясазул церерахъин байбихьана салам кьеялдалъун. Щи-
баб командаялъ хIаракат бахъунеб  букIана жидерго пасихIлъи, 
цIодорлъи, тIокIлъи ва  хаслъи бихьизабизе. Дир пикруялда гьеб 
гьезухъа бажарулебги букIана. Гьеб номинациялда тIоцебесеб бакI 
ккуна Гьигьалъ росдал школалъул ясаз,  кIиабилеб бакI- Агъвали 
гимназиялъул ясаз ва лъабабилеб бакI-ТIинди росдал школалъул 
ясаз.

КIиабилеб номинациялда ясаз бихьизабизе колаан миллияб 
кьурди. Балагьаразе лъикIаб асар гьабуна тириго кьурдулел ясаз. 
Гьениб тIоцебесеб бакI ккунаХонохъ ва  Агъвали командабаз,  
кIиабилеб бакI- Гъоркьгьакварисез, лъабабилеб бакIалде ккана- 
къедисел.

Лъабабилеб церерахъиналда  ахIана  кучIдул. Микьабилеб 
март тIаде щолеб букIиналъ батизе ккола,  ясалаз  кучIдул ахIана 
улбузул,  руччабазул хIакъалъулъ. Гьенибги тIоцебесеб бакI кку-
на Хонохъа ясаз,  кIиабилеб бакI щвана  Агъвалисезе, лъабабилеб 
бакIалде рачIана эчедисел ва тIадгьакварисел.

Хадусеб церерахъиналда ясалаз,  кIванагIан хехго биххизе ва 
данде гьабизе кколеб букIана гьан хенолеб алат. ГIедерго  квалква-
дулел рукIана ясалазул кверал. ТIоцебесеб бакI гьеб номинациялда 
ккуна къедисез,  кIиабилеб бакI- тIиссисез, лъабабилеб бакI щвана 
-лъандадерил ясазе.

Ахиралдаги ясал цере рахъана батIи-батIиял номинацияби: 
Гьенир  ккана гьадинал хIасилал: сурат бахъи-1 бакI-ТIинди, 2 бакI 
-Гъоркьгьаквари, 3 бакI-Хонохъ.  : Эрудиция: 1 бакI ккуна гъоркь­
гьакварисез,  2 бакI щвана агъвалисезе, лъабабилеб бакIалда гIей 
гьабуна тIадгьакварисез. Мозаика: 1 бакIккуна гъоркьгьакварисез, 
кIиабилеб бакI- тIиссисез.                                                                 

                                                                  Заур Бадрудинов

11 марталда Агъвали райадминистрациялъул спорталъулгун 
туризмалъул ва гIолилазул ишазул отделалъ тIобитIана «Ракълилаб 
Дагъистан»  абураб тадбир. Гьенир гIахьаллъана республикаялъул 
гIолилазул ишазул министерствоялъул вакил Заур Халидов ва 
районалъул Советалъул нухмалъулев Шамил МухIамадов.

Салам кьеялъулаб кIалъайгун тадбир рагьана 
райадминистрациялъул  спорталъулгун туризмалъул ва гIолилазул 
ишазул отделалъул нухмалъулев  ТIалхIат ГIабдулбасировас.

КIалъазе вахъарав ДРялъул гIолилазул ишазул 
министерствоялъул вакил Заур Халидовас бицана республикаялъул 
букIинеселда гIолилазул бакIалъул ва гьезда цере чIарал  ма­
съалабазул хIакъалъулъ.

Тадбир тIобитIана гIолилазул социалиял ишазул бицарал 
видеороликазул церелъеялдалъун ва суалазулгун жавабазул 
форматалда.

Заур Халидовасе кIудияб асар гьабуна Агъвали гимназиялъул 
цIалдохъабазул  пикру гьабун бугеб  бажариялъ ва ВатIан 
хиралъиялъ.

Ракълилаб  Дагъистан 
Депутатаз Собраниялъул  нухмалъулев вищана

   Жея, ясал!
 Конкурс

Дагьал цере къояз Хасавюрт мухъалда бугеб  ЦIияб Хушдада 
росулъ рагьана лъикIаб-квешалъеги, хвел-гIелалъеги данделъизе 
ва   хIухьбахъи гьабиялъе  шартIал ругеб кIудияб кIитIалаяб мина. 
Гьеб  баялъулъ  жигараб гIахьаллъи гьабуна росдал администра-
циялъ бетIералда Асадула ИсмагIиловгун,  росдал гIолохъабаз ва 
жамагIаталъ.  Рохалилаб атадбиралда гIахьаллъана  росдал имам, 
школалъул директор ва  райадминистрациялъул вакилзаби. 

Гьениб тIоцебесеб этажалда буго кIинусго чи  эркенго гIодов 
чIолеб бакI, квен-тIех гьабизе хьаг-цIаялдаса гIунтIун кинаб-
го хIажатабщинаб жаниб чIезабураб богорукъ. Гьенибго аскIоб 
бан буго цIализе бокьаразе азаргоялдасаги цIикIкIун тIехь бугеб  
библиотека.  Буго гьениб  росдал гIолохъабазе спортивияб зал. 
ЛъикIаб хIалтIи гьабун буго гьениб гIолохъабаз ва  росдал   адми-
нистрациялъ . Гьелдалъун бихьулеб буго гьезул цоцалъ бугеб адаб-
хIурмат, цоцалъ гъунки ва цолъи. 

Гьениб гьабулеб гьезул квербагъариялъги бицунеб букIана 
гьезул гIамал-хасият. Цоцазул кодоса босун, гьитIинав кIудиясухъ 
гIенеккун гьабулеб букIана гьез хIалтIи.

Араб соналъ байбихьараб гьеб мина, исана соналъул байбихьу-
да лъугIизабуна росдал гIолохъабазул кумекалдалъун. 

Гьенир данделъиялда гIахьаллъана росдал киналго гьитIинав-
кIудияв чи, руччаби лъималгун. РукIана гIемерал гьалбал. Мажлис 
байбихьана мажгиталда жаниб цIалараб мавлидалдалъун. 

Мавлид  цIалун лъугIун  хъадуб, жамагIат бачIиналде, ручча-
баз берцинго хIадур гьарун къачIан рукIана, чанго батIияб нигIмат 
тIад лъурал столал.  ТIоцебесеб иргаялда тIад чIун кваназаруна 
лъимал. 

Данделъиялда кIалъазе рахъараз баркала загьир гьабуна рос-
дал жамагIаталъе, гIолохъабазе,  гьениб квен-тIехалъе кумек гьа-
бурал росдал руччабазе. 

              
                                                      Рукъият ГIалисултанова

Росабалъан харбал

ЖамагIаталъул кумекалдалъун

Гьаб ахираб заманалда 
лъикIаб хIалтIи гьабулеб буго 
районалъул цо-цо росабалъ 
нухал къачIаялъулъ. Гьедин 
жигараб кIвар кьун къачIана 
Гьигьалъ,  Гьадири, Рич1а-

гьанихъ, Ц1умадаг1урухъ, 
Хуштада, Кьенхара росабалъе 
унел нухал. Гьелъие кIвахI 
гьечIого хIалтIана районалъул 
нухазул участкаялъул трак-
торнист (ДЭП-40) тракторист 

Г1алимухIамад Нурулаев. Гье-
сие кумек гьабуна гьел роса-
балъа  гIолохъабаз.

Гьадири росдал  админис­
трациялъул бетIер Руслан 
Идрисовас бицана ремонталъу-
лал хIалтIаби ахирисел моцIаз 
лъикI унел ругилан. Гьес бар-
кала кьолеб буго тракторист 
Г1алимухIамадие.

-Нухал гьанже гIатIид 
гьарун, транспорт хьвадизе 
хIинкъи гьечIел лъугьун руго, 
-ян абуна ДЭПалъул  бетIерав 
инженер Шамил ГIумаровас.

Нухал къачIаялъе квер-
бакъарал гIолохъабазе ва Г1а­
лимухIамадие баркала загьир 
гьабулеб буго Гьадири ва Гьи-
гьалъ  росдал жамагIаталъ.

-ГIемер захIмалъаби данд­
чIвала хасалил заманалда кве-
шал шагьранухал рацIцIулаго,-
ян бицина Г1алимухIамадица.

Гьединал рорхатал мугI­
рузул бакIаздаса  унел нухал 
гIемер руго нилъер районалъул 
росабалъ. Ункъракьалъул ро-
сабалъги  гIолохъабазулги гIа­
хьаллъи бук1уна нухда гьабу-
леб хIалтIулъ. 

    ГIали ШарипхIажиев

Жигарав тракторист

Молоца росичIо, росонир лъечIо,
Мусру тIад жемичIо, зани, хоб щвечIо,
РухI бахъаралъубго тIаде ракь хъвана
Жидерго ратIлилъго тIерхьинаруна.

Азарида хадуб ункънусиялда
БахIарзал  хутIана АхIулгохIалда:
Гьенир ракьул гохIал-пирдавус буго,
Гьанир кьурабиги-гIилиюн буго.

                                        Игьалиса Чупалав

Жидерго миллияб эркенлъиялъе гIоло мугIрузул 
халкъалъ гьабураб къеркьеялда АхIулгохI ккола Кав-
казалъул рагъул аслиял лъугьа-бахъиназул цояблъун.

1836 соналда Шамил гочана жиндирго эбелалъул 
росулъе-ГIашилтIе. Гьедин «хIижра» гьабиялъе ча-
малиго гIилла букIана. Пачаясул аскаразе тIаде 
рачIине Генуб росу батана цIакъго бигьаяблъун. 
Генусезда гьоркьорги  камулел  рукIинчIо Шами-
лил хIаракатчилъиялде  дандечIарал гIадамал, гьез 
рикIкIунеб букIана  имамасул ишаз  росдае баркат 
гьечIолъи щвезабизехъин бугилан.

Гьедин гьеб соналдасаго Шамилица байбихьана 
ГIашилтIа кIиго версталъ рикIкIад  бугеб АхIулгохI 
рагъуе щулалъизабизе. Бугеб  ахIвал-хIалалъул би-
цун  ГIашилтIа данделъараб мажлисалда Шамилица 
къотIи гьабуна гъазават гьабизе АхIулгохIда «гъа-
заваталъ нилъго гIорцIизегIан яги гъазизабилъун 
шагьидлъизегIан».

Къеркьеялъул соназда АхIулгохI лъугьана чанго 
рагъ жаниб ккараб, дунялалъулго  тарихалде  жанибе 
араб бакIлъун.

1837 соналда генерал Фезел бетIерлъиялда Ава-
ристаналде рагъулаб сапар гьабуна. 9 июналда Фезе 
вачIана ГIашилтIе ва сверун ккуна росу. Росулъ ккараб 
рагъул гIемерал  гIурусал чIвана ва къуват гIечIого 
муридзаби Къеркьеялъул  соназда АхIулгохIде на-
хъе къана. Гьенибги ккана гIемераб би тIураб рагъ, ва 
гьенир  рукIарал рукъзал  Фезеца  цIа  гъун рухIана. 
Гьеб букIана Къеркьеялъул соназда АхIулгохIда кка-
раб тIоцебесеб гъазават. Гьенир  рагъана наибзаби 
ГIалибегил ва Малла-Удал бетIерлъиялда гъойсу-
боялъулаздасан ва гумбеталъулаздасан  гIуцIараб  
кIудияб  бо.

1837 соналъул хаслихъеги  гIурусазул кIудияб бо 
багъарана АхIулгохIдехун.  Амма  гIарахъ магIарде ку-
такаб гIазу бан нахъруссине ккана.

Гьеб  букIана  АхIулгохIил хъала бахъизе къасдал-
да гьабураб кIиабилеб сапар.

Лъабабилеб рагъулаб сапаралъе  хIадурлъана I839 
соналъ генерал Граббел бетIерлъиялда гIуцIараб  ча-
чаналъулабилан цIар лъураб отряд. Гьениб гьоркьоб 
унеб букIана 9 батальон, 22 гIарада, саперазул рота, 
хъазахъазул 5 сотня, милициялъул 3 азаргоялдасаги 
цIикIкIарав чиги.

1839 соналъул маялъул авалалда имамас хIукму 
гьабуна аслиял къуваталги рачун  тушманасде данде 
вахъине, гьев вачIине бегьулеб  нухда лъабго бакIалда  
рагъде лъугьун,  гъазават гьабизе. Шамилица  тIаса би-
щана Буртунай, Суюхъ-Булахъ Габурлъи  ва Аргъвани 
росуги. Гьеб лъабабго бакIалда  гьабураб гъазаваталъ  
тушман нахъе къазавизе кIвечIо.

Внезапная хъалаялъуса 21 маялъ къватIиве вахъа-
рав Граббе 30 маялда гурони щвечIо Аргъваниве. Гье-
нив щвелелде Граббел аскаралъул камуна 1450 солдат 
ва 59 офицер. Хасго захIматаб ва гIемерав чи чIвараб 
рагъ ккана Аргъвани росулъ. Граббел аскаралъ росда-
да тIаде бана 4000 гIарададул  гула, ва гьелдаса хадуб 
росулъ жанир рорчIана.

Гьениб  байбихьана квержубараб рагъ.  Росдал 
къваридал къватIахъан бидул иххал чвахизе лъугьа-
на, чIваразул жаназабазул  гIемерлъиялъ, цебехун 
гали бахъизе  бажарулеб хIал букIинчIо. Гьенир ккана 
чIахIиял камиял кIиябго рахъалъан.

Ункъабилеб къоялъ Шамилида бичIчIана  тушман 
кинго тIаделъичIого чIезехъин гьечIевлъи ва 200 му-
ридгун имамас нух ЧIиркъатIехун бахъана сардилъ. 3 
июналда  чIобогояб росулъе лъугьиндал, гьеб росдал 
къватIахъ батана хIакъаб гъазаваталда шагьидлъарав 
600 муридасул жаназа. Тушманасе ккараб заралги 
гьитIинаб букIинчIо-гьеб рагъулъ чIвана азаргоялдаса 
цIикIкIарав солдат ва офицер.

Аргъвани росдада кверщел гьабун хадувги жеги 
6 къоялъ гьенив чIана генерал Граббе, хадуб аскар 
АхIулгохIдехун бачана, росулъ хутIарал  рукъзалги цIа 
гъун рухIун.

АхIулгохIил лъабабго бутIаялда Шамилица 
чIезабуна жиндирго бугеб къуваталъул щибаб бакIалде 
данде кколеб къокъа ва  рищана бищун  божарал 
церехъаби.  Сурхайил сивунир  ругезе  бетIерлъи 
гьабизе тIамуна Хунзахъа  Хириясул  ГIалибег  ва 
ГIашилтIаса Малачи. ЦIияб АхIулгохIде витIана Игьа-
лиса Бабал МухIамад,  Басрияб АхIулгохIде  Сугъ-
ралъа ГIумархIажи.

Хадурккунги боял данде гьаризе ва къо ккани куме-
калъе рачIине АхIулгохIдаса  къватIирехун тун рукIана 
Ахбердил МухIамад, КIаратIаса  ГъалбацIдибир, 
ГIандиса Лабазан ва Колоса Сурхай.

10 июналда 9511 чи вугеб аскаргун, 20 гIарадагун 
Граббе АхIулгохIде гIагарлъана. Гьесул аскаралъе нух-
малъулел рукIана генерал Галафеев, генерал Пулло, 
полковник Врангель, полковник Пантелеев.

12 июналъ байбихьана АхIулгохIде кьвагьдезе, 
хIал бихьана Сурхайил сиялде гьужум гьабизе. Гьедин 
4 июлалде щвезегIан гIурусаз лъикIго  хIадур гьабу-
раб 6 гьужум нахъ чIвана Сурхайил си цIунун рагъулел 
рукIарал бахIарзаз. 

4 июналда 6126 солдат гIахьаллъараб аскар ирга-
дулаб гьужумалъ бахъана Сурхайил си кверде босизе. 
Сурхайил си цIунарал рагъухъабазул чIаго хутIарав, 
лъукъ-лъукъарав тату хварав 13 муридас сардилъ 
нух бахъана ЦIияб АхIулгохIде. 50 къоялъ рагъана 
бахIарзал Сурхайил си цIунун. Сурхайил си бахъун 
хадуб тушбаби гIагарлъана кIиябгоги АхIулгохIил 
щулалъабазде. 16 июлалда Граббеца кутакаб гьужум  
гьабуна ЦIияб АхIулгохIде. Амма имамасул боялъ 
нахъчIвана гьеб гьужумги. ГIешдерил кIкIалахъ гьеб 
къоялъги чIвана ва лъукъана гIурусазул 875 чи.

АхIулгохIда щибаб ракьул кесек, щибаб гамачI 
гьарзаго лъалъан букIана гьеб цIунаразулги тушбаба-
зулги биялъ. Хваразул, чIваразул  жаназаби рукъизе 
рес рекъечIого, кьурабалъ, нохъазда  бакI-бакIкIалда 
лъун тезе ккана! Гьелгьараб бакъул бухIиялъ  жаназа-
би хехго туризарулел рукIана, гьездаса бахъараб махI 
тIолабго  АхIулгохIда тIибитIун букIана.

Гьединаб хIалалдаги рагъ къотIулеб  букIинчIо 
ва гъазаватчагIи къуркьулел рукIинчIо. Гьеб рагъулъ 
чучичIого гIахьаллъана хералги, руччабиги, лъималги, 
лъукъ-лъукъун  гIодор ккаралгицин.

21 августалда Граббеца АхIулгохIде  багъари-
забуна 8 батальоналдасан гIуцIараб аскар ва кIвана 
щулалъиялъул цересел кверазде тIад квер лъезе ва 
щулалъизе. Гьезде данде рагъизе гIураб къуват мурид-
забазул хутIичIо. Нахъияб къоялъги байбихьана жеги 
гучаб гьужум.

22 августалда, къаде нахъе АхIулгохIил  бахIарчияб 
рагъуе ахир лъуна.

АхIулгохIил рагъул  ахирисеб къоялъ кIиябго 
рахъалъан чIваразул къадар 1135 чиясде бахана, гьезда 
гьоркьов 17 наиб, I4 къади, 22 дибир. Пачаясул аска-
ралъе ккараб зарал  5000 чиясда бахана.

АхIулгохI щущазабун хадуб жиндирго рагъухъ-
абазда цеве вахъун кIалъарав генерал Граббеца абуна 
гьаб АхIулгохI  гIадинаб щулияб бакI Шамилие бати-
зе гьечIо тIокIаб, гьесие гIоло гьаниб гIумру кьурал 
бахIарчиял чагIиги гьесда тIокIал ратизе гьечIоян.

БахIарчиял наибзабазул, муридзабазул бараб 
ахIулъги, ахIараб бодулъги бер къапичIого рагъарал 
багьадурзабазул цIарал, гьезул гьунарал наслабазда 
кIочене бегьуларо.

Машгьурав гIалимчи ва шагIир ГIахьалчIиса 
МуртазагIали-хIажиясул «Гъазаваталъул къисаялда» 
рехсон руго АхIулгохIда  букIараб кIудияб  гъазава-
талъул бакIлъи жидер гъуждузде тIаде ккарал ва кида-
ниги лъицаниги баччизе  ккечIеб гIадинаб къварилъи 
баччарал бахIарзал Ахбердил МухIамад, Хириясул 
ГIалибег, Колоса Сурхай,  ГIашилтIаса Малачи,  Ри-
хьуниса Балал МухIамад, ТIиндиса Бусаилав, Генуса 
Бартиханги, ХIусенги, ГIорутIаса ХIусен, Сугъралъа 
ГIумар, ГIуркIачIиса Муртаза ва цогидалги.

ХIакъикъаталда гIемерав чиясе хоб  бухъизецин 
ккечIо  АхIулгохIде. 40 квадратияб метралъул гурони 
гIатIилъи букIинчIеб Сурхайил си тушманас биххи-
забураб мехалъ, гьелъул къадазулъ хутIана 87 жаназа. 
Гьеб кколеб  буго щибаб квадратияб метралде кIиго 
чиясдасаги цIикIкIун. Гьединабго хIал букIана Басрияб 
ва ЦIияб АхIулгохIаздаги.

 АхIулгохIда рагъ лъугIун лъабго соналдасан, 1842 
соналъул 30 маялде, 10 азар рагъухъан вугеб аскарги  
бачун, генерал Граббе Герзел-аулалдасан къватIиве 
вахъана  Чачаналъулаб абун цIар лъураб  рагъулаб  
сапаралде. Гьесул мурадги анищги букIана Имама-
талъул цIияб тахшагьар Даргъо кверде босизе ва Ша-
милги асир гьавизе. Амма 4 июналда Герзел-аулалде 
тIадвуссине ккана, Даргъоялде щвелалдего мурида-
зулгун ккараб рагъулъ 66 офицерасдасаги 1700 солда-
тасдасаги ватIалъун. АхIулгохIда  гъурарал   гъазиза-
баздаса гIемерго цIикIкIун чи камуна генерал Граббел 
гьенир.

«Кавказалъул гьалдолел къоязул къиса абулеб 
тIехьалдаса босараб.

АхIулгохI-муридзабазул бахIарчилъи 
лъадарараб хъала

И.В. Сталин хварав сон букIана дун Гьадири школал-
да 3-аб. классалда цIалулеб заман. Нижер учитель вукIана 
ТIиндиса ХIасанов МухIамад.  Сталин хванин абун рагIидал, 
битIахъе, лъимер гIадин гIодана гьев. Гьевгун цадахъ ниж-
ги гIодана, гьеб къоялъ школалда дарсалги кьечIо. КIудияв 
гIедал дие кидаго бокьулаан рагъдаса  тIадруссаралгун  
рагъул хIакъалъулъ хабар-калам гьабизе, гьезда гIенеккизе. 
Дица гIемер цIалана Сталинил гIумруялъул хIакъалъулъ 
гьевгун цадахъ рукIаразул ракIалдещвеял.

Сталиница  цIалун лъугIизабуна рухIанияб  училище, ха-
дув цIалана Тифлисалъул рухIанияб семинариялда.

1918 абилеб  соналъул 29 маялъ Сталин витIула Росси-
ялъул югалде, Царыциналда (Волгограда) гьев вукIана рагъу-
лабгун революционнияб советалъулталъул членлъун, парти-
ялъулабгун советияб хIалтIул нухмалъулевлъун. 

Доб заманаялъ улкаялъул  тIадегIанал органазда 
хIалтIулел рукIана Свердлов, Троцкий.Улкаялъул  нух-
малъиялъ Сталин витIулев вукIана рагъул захIматалщинал 
фронтазде. Хадув гьев   тIамула  миллиял суалазул  нарком-
лъун.1922  соналъул 3 абилеб апрелалда вищула ЦК ВКП (б)
ялъул  генералияв секретарьлъун.

Унго-унгояб къагIидаялъ партиялъул ва  пачалихъалъул 
жавабиял  хъулухъазда рукIана доб заманаялъ Троцкий, Ка-
менев, Зиновьев ва  Бухарин. 1928 абилеб  соналъул январь 
моцIалъ Троцкий киналго хъулухъабаздасаги ват1а гьавун, 
партиялъул мухъилъанги  вахъун, Алма-Атаялде  витIула,  
гьенисан  лъагIалидаса улка тун къватIиве гьавула.

1930 соналъул 27 декабралда Халкъиял Комиссаразул 
Советалъ  хIукму гьабула НЭПалъул концессиябазулгун гьа-
рурал къотIаби хвезаризе, гьелдалъун  Россия эркенлъана 
чияр пачалихъазул  квершаликьа.

Сталинил нухмалъиялда гъоркь  кIудияб хIалтIи гьабуна  
улкаялда индустриализациялъ ва  коллективизациялъ церелъ-
урал масъалаби  гIумруялде рахъинарулаго.

Дие гьаниб бицизе бокьун буго СССРалъе нухмалъи 
гьабулаго Сталинида тIад  гIунтIизарулел гIунгутIалабазул 
хIакъалъулъ къокъго хъвазе.

Сталинида тIад гIайибал гIунтIизарураб  кIалъай гьабуна   
КПССалъул къоабилеб съездалда  Хрущевас. Гьелдаса нахъе 
байбихьана  нилъер улкаялда ва   цогидал пачалихъазда Ста-
лин какизе, гьес гьабурабщинаб хIалтIи мекъи бихьизабизе.

Гьев какиялъул  пропаганда байбихьана Геббельсил за-
манаялдасаго нахъе миллионал харжалги гьарун, хадухун  
Солженидица, Сванидзеца, Новодворскаялъ ва цогидалги 
рикIкIен гIемерал  либералаз, бакътIерхьул улкабазул про-
пагандистаз.

Гьесда гIунтIизабулеб букIана гьесул   гIорхъолъа бор­
чIараб напс (культличность) кIодо гьаби  букIанин   ва 1937-
1938, 1941-1945 соназ,  жаза гьабун (репрессия), гIадамазе 
гьарулел тамихIал цIикIкIанин гьесул абун.

Дунялалда тIоцебе бергьана  октябралъулаб революция 
Россиялда, гIуцIизе байбихьана социалистияб  общество. 
Гьеб гIуцIулаго гIемерал  квал-квалал  ва рагъал гьаруна 
къватIисел пачалихъаз,   улкаялъул  пачалихъияб гIуцIиялда     
разилъи гьечIел  бечедал гIадамаз, либералаз ва цогидазги.

1936 соналъ Сталинил бетIерлъиялда гъоркь   тасдикъ 
гьабуна тIоцебесеб СССРалъул Конституция. ГIадамаз  гьел-

да абулаан Сталинил конституцияйилан.  1939 соналъ Ста-
линие  кьуна   Социалистияб захIматалъул  бахIарчи абураб  
цIар. 1945 абилеб  соналъ СССРалъул Верховный Советалъул  
Президиумалъ  хIукму гьабуна   Сталин ие  Совет  Союзалъул 
БахIарчи абураб цIар кьезе, амма    гьес гьеб  босизе  инкар 
гьабуна.

Алексей Кофановасул «Мифы и правда» абураб тIехьалда 
хъвалеб буго  1918-1920 соназ  2.5 милллион гIурусазул сол-
дат (белых и красных) хванин абун, тIадеги 18 миллионалде 
гIагарун чи тIагIанин( хун ва чIван)  рагъулъ гIахьаллъичIеб 
халкъалъул.

1918 соналъул  марталда рагъул наркомлъун тIамун 
вукIана Троцкий, гьеб мехалъ ВЦИКалъул  Председательлъун  
вукIана  Свердлов.  Гьев  кIиясулго   нухмалъиялдалъун чIван 
руго гьев 20 миллион гIанасев чи. 1937-1938 абилел  соназ 
репрессировать гьаруразул къадар бахула  анкьнусазар чияс-
де, гьеб  ккола   Россиялъул халкъалъул 0,4 процент.  Гьезул 
гIемерисел рукIана пачалихъалъе хилиплъарал  партиялъул, 
хIукуматалъул ва цогидалги   тIадегIанал идарабазул, троц-
кистазул, Свердловасул, Ежовасул, Якирил, Каменевасул, Зи-
новьевасул, Бухаринил, Радекил ва  Пятаковасул  гIадамал. 
Гьездаго гьоркьор  рукIана такъсирчаг1иги. Коллективизация 
г1уц1иялъулъ  гьесде гIунтIизабулеб гIайибалда  гьоркьобе  
ккола  1932-1933 соназ  букIараб   халкъалъул ракъи «Голо-
доморги».

Улкаялда индустриализация тIобитIизе къваригIун 
букIана нилъерго техника, цIиял станкаби, технология.Гьел 
росизе кколел  рукIана   бакътIерхьул пачалихъаздаса. Гьел  
росизе кколел рукIа месед яги  цогидаб къиматаб къайи би-
чун.

БакътIерхьул пачалихъазе киданиги къваригIун бу­
кIинчIо СССР цебетIезе. Гьез   инкар гьабуна месед, рохь ва 
цогидабги къайи  нилъехъан босизе, гьез нилъедаса  тIалаб 
гьабулеб  букIана цохIо тIорщел. Гьеб букIана ургуънго ни-
лъер халкъалда тIаде ракъи щвей мурадалъе гIоло гьабулеб 
хIалтIи.

БакътIерхьул пачалихъазул мурад  букIана Советияб па-
чалихъалда ва  фашистияб Германиялда гьоркьоб   рагъ бай, 
ва дунялалдаго тIоцебе  гIуцIараб социалистияб пачаихъ  
биххизаби.Гьеб  кинабго   лъалеб букIун буго Сталинида, ва 
I938 абилеб соналъ гьес тIалаб гьабулеб  букIана Англиялда-
са ва  Франциялдаса  СССРгун цолъизе  Гитлериде  данде.

1939 абилеб соналъ Сталиница  кIиабизеги тIалаб гьа-
буна гьел пачалихъаздаса фашистияб Германиялдаса Польша 
цIуниялъе цолъизе. КIиябго нухалъ Сталинил тIалабал  гьеб 
кIиябго пачалихъалъ къабул гьаричIо.

Гьеб мехалъ Совет Союзалъги Германиялъги августалъ 
1939 абилеб соналъул августалда къотIи  гьабуна  10 соналъ 
цоцазда тIад кIанцIичIого рукIине

Рагъ байбихьилалде цебе лъабго  нухалъ цIикIкIана 
нилъер армиялъулл къадар, 1937 абилеб соналде дандек-
кун кIиго-лъабго нухалъ цIикIкIана  офицерзабазул къадар.
КъватIибе биччана рагъулаб техника: самолетал, танкал, пу-
леметал, тункIал, амма рагъ байбихьилелде гьеб гIураб къа-
даралъ   къватIибе  биччазе заман гIечIо.

ГьабсагIат Польшаялъ ва  Прибалтикаялъул  пачалихъ-
азул (Латвия, Литва, Эстония) бутIруз Сталиниде гIун­
тIизабулеб  буго г1айиб гьес, Гитлергунги рекъон,   Поль-
ша бикьанин абун.  1939 соналъул 1 сентябралда немцазул 
яргъид гIуцIарал аскарал тIаде кIанцIана Польшаялде,  27 
сентябралъ гьез  кодобе босана Варшава. 17 сентябралда 
Польшаялъул хIукумат лъутана Англиялде. Гьебго  къоялъ 
СССРалъул  аскарал  лъугьана Польшаялъул  ракьалде. По-
ляказул кинабгIаги дандечIей букIинчIо  нилъер  аскариязде. 
ЛъилгIаги кумек гьечIого, Германиялъ Польшаги кодобе бо-
сана.

СССРалъухъе рачIана Тухачевскиясулги Троцкиясулги 
гIайибалдалъун 1920 абилеб  соналъ Польшаялъ рахъун ру-
к1арал  нилъерго ракьал. Гьеб Польша бикьи кколаро, гьеб 
ккола цере  нилъер рукIарал  ракьал  тIадруссинари. Гьел ра-
кьал  ккола БакътIерхьул  Украинаялъул ва БакътIерхьул  Бе-
лоруссиялъул рукIарал,   гьабсагIатги гьезухъ  ругел ракьал.  

Цогиги Сталиниде  гIунтIизабулеб гIайиб буго гьес фи-
налгун  рагъги лъазабун, гьезул ракьал рахъанин абун.

Сталинида ракIалда букIинч1о финазда данде рагъ гьа-
бизе. Гьеб букIана рес къот1иялъ  гьабураб рагъ. Дол рагъ-
да цересел соназ хIинкъи букIана финал немцалгун цадахъ 
рекъон нилъеда тIаде кIанцIиялъулъ.1938 соналъ нилъеца 
финазда абулеб букIана нагагьлъун немцал  СССРалде т1а-
де кIанцIани, гьезде данде чIезе  ккелин  Ленинградалде  
гьел риччач1ого. Финаз гьеб суал къабул гьабич1о. Хадубги 
нилъер нухмалъиялъ финазда гьарана Карелиялъул габурлъи 
нилъее  хисеян цоги бак1алъухъ, Ленинградалъе х1инкъи 

гьеч1олъи бук1инаби мурадалда. Гьеб суалги  гьез къабул 
гьабич1о. Гьеб  мехалъ СССРалъул рес бук1инч1о  Ленин-
град ц1униялъе Карелиялъул габурлъи бахъич1ого.  Фина-
зулгун ккараб рагъда нилъер хвана нусиялда лъеберазарго 
чи, финазул-къололъабазарго, Карелиялъул габурлъи кодобе  
босиялъ Ленинградалдаса къого-къоло щуго  километралъул  
манзилалъ бук1араб нилъер гIорхъи рикIкIалъана нусго кило-
метралъ. Финазулаб рагъда Сталинида бичIчIана СССРалъул 
рагъулал аскарал хIадур гьечIолъи яргъид гIуцIараб гитле-
рилаб  Германиялде данде. Гьеб букIана нилъеразе кIудияб 
дарслъун. 

Либералаз абулеб буго  рагъ  байбихьилелдего    щай мо-
билизациялъулаб х1алт1и гьабичIебилан ва     тушманасул  
рагъде  бугеб  хIадурлъи балъго тарабилан. Сталинида лъа-
леб  букIана,  цебеккунго мобилизациялъулаб х1алт1и  гьа-
бун бук1арабани, Гитлерица СССРалда агрессорилан абизе 
букIараблъи, ва  СШАялъгун  Англиялъ нилъер  рахъ ккве-
зеги букIинчIеблъи.

Тарихалдаса нилъеда лъала, араб гIасруялъул лъебераби-
лел соназ цебетIураб  капиталистияб  дунял кIобокIизабуна 
кутакаб кризисалъ. Америкаялда букIана «КIудияб депрес-
сия». Гьеле гьеб  мехалъ гьеб кризисги бихьичIого, гьелде 
кинабгIаги кIварги кьечIого, СССРалъ «жиндирго парово-
залда» киданиги ва кибниги букIинчIеб индустриализация 
рагIалде бахъинабуна.

Дунялалъул цониги улкаялъул тарихалда лъаларо Стали-
ница нухмалъи гьабулеб  заманаялда Совет Союзалъул гIадаб  
пачалихъалъул жанисеб гIаммаб  (цадахъаб) хайир (ВВП) 
гьаби  цIикIкIиналъул ва хIалтIул  рахъ борхиялъул мисал.

КIудияб ВатIанияб рагъда хадусеб щуго соналда жаниб 
СССРалда аслиял нигIматазул багьа кIиго нухалда учуз-
лъана. Гьебго заманаялда СШАялда ва  Англиялда кванил  
нигIматазул багьаби кIиго нухалдасаги цIикIкIана. 

ЦIар  рагIарав  полководец,  маршал  Васильевскияс гьа-
динаб къимат кьуна Сталиние: «И.В. Сталин, особенно со 
второй половины ВОВ, являлся самой сильной и колоритной 
фигурой стратегического командования. Он успешно осу-
ществлял  руководство фронтами, всеми военными усилиями 
страны». 

Г.К. Жуковас  абуна: «Сталин владел основными прин-
ципами организации фронтовых операций и операций групп 
фронтов и руководил ими со знанием дел».

Сталинил  хIакъалъулъ гьединал  гIемерал рагIаби руго   
полководцазул ва  мухъилал  солдатазул. 

Къоабилеб гIасруялъул 90-абилел соназ Россиялъул фе-
дерациялъул аслияб законлъун кколеб Конституциялда хъван 
гьечIо улкаялда кинаб пачалихъияб гIуцIи нилъеца гIуцIулеб  
бугебали.

Демократазул паровоз кьурулъ тункана, Горбачев гьел-
даса къватIиве воржана, анцIила ункъго вагон  (СССРалъул 
рукIарал республикаби) рельсаздаса гIодоре рортана. Кинаб-
го биххизабуна, тIатIала ккезабуна индустрия, пасат гьаруна 
колхозал ва совхозал, гьородухъ риччана бекьулеб ракьалъул 
кIикъого миллион гектар, гьел гIицIал авлахъазда сверизару-
на. Чубайсил кумекалдалъун гъурана ГОЭЛРО. 

Гьеб кинабго гьабураб «бахIарчияб» хIалтIул бицизе 
Ельцин Америкаялда гIедегIана ва СШАялъул конгрессалъул 
данделъиялда кIалъазе вахъарав гьес абуна: «КигIан хираго 
чIаниги, кIудиял харжал гьаруниги, Россиялда  кверщел гьа-
бизе коммунистал дица киданиги риччазе гьечIо»-ян.

Гьал дица церехун рехсарал щинал «Демократазул бер-
гьенлъаби» ритIизарула хутIун вуго В.В. Путин ва жакъасеб  
Россиялъул ХIукумат.

Россиялъул чIахIияб гIелалъул гIадамал рекIекълъун 
руго СССР биххизабиялдаса. Додинаб гIуцIи бугеб пачалихъ 
дунялалда тIад букIинчIо, букIинеги батиларо.

Гьеб рахъалъан Россиялъул Президент В.В. Путини-
ца (доб мехалъ Россиялъул хIукуматалъул председатель-
лъун вукIарав) битIун бицана. «Советияб  Союз биххиял-
даса рекIекълъичIев, гьелдаса пашманлъичIев чиясда ракI  
батиларо»,-ян.

Сталинил цIарги, гьесул хIалтIулъ ккарал лъикIал рахъ-
алги, социализм  гIуцIулаго, рагъул заманаялъ улкаялъе 
гьабураб нухмалъиги, гьелдалъун СССРалъул халкъалъе 
хIалтIулъ ва рагъулъ щварал бергьенлъабиги, фашизмаялдаса 
эркен гьарурал Европаялъул пачалихъалги, лъица щиб бица-
ниги, даимго хутIизе руго  ритIухълъи цIунарал гIадамазул 
ракIазулъ.Гьес нахъа ругел  наслабазе тана 35 соналъ къойил 
16 сагIаталъги хIалтIун улкаялъе тараб буголъиги, гьеб туш-
бабаздаса цIуниялъе гьабураб къеркьейги, хун хадув музе-
ялъе тараб  Генералиссимусасул  гIаламат  тIад бугеб чухъа-
ги, меседил цIва тIад бараб кителги, ретIун букIараб галифе 
тIажуги, хурумалъул чакмабиги.

Сталинил цIаралда рицунел гьерсиял, ургъун рахъарал, 
харбазе тарихалда жаниб бакI букIизе гьечIо. Гьесул   цIар  
кидаго хутIизе буго      лъикIазул кьерда. 

                                                             
                                            МухIамад Шамсудинов

Сталинил нухмалъиялда гъоркь кIудияб хIалтIи гьабуна улкаялда

Военный прокурор разъясняет Волейбол ОМВД
В связи с весенним с 01.04.2020 призывом граждан на военную 

службу, с целью оказания правовой помощи в вопросах соблюдения прав 
граждан при призыве на военную службу, 315 военной прокуратурой 
гарнизона созданы консультативно - правовые центры, находящиеся по 
адресу:

-368300, Республика Дагестан, г. Каспийск, ул. Пограничная, д. 1, 
тел.: тел/факс: 8(8722) 51-23-25;

-368600, Республика Дагестан, г. Дербент, ул. 3. Космодемьянской, д. 
3, тел. (8-240) 4-01-95 (прокурорский участок в г. Дербент);

-368273, Республика Дагестан, Хунзахский район, с. Арани, тел. 
(8722) 51-23-25 (прокурорский участок в пос. Хунзах)

В указанные правовые-консультационные пункты можно обращаться 
за информацией в связи с деятельностью должностных лиц военного 
комиссариата Республики Дагестан и его отделов по Цунтинскому, 
Цумадинскому, Хунзахскому, Ахтынскому, Докузпаринскому, Мага­
рамкентскому�����������������������������������������������������       , ���������������������������������������������������      Рутульскому����������������������������������������      , районам, их призывных комиссий и сбор-
ных пунктов, а также направлять письменные обращения почтой либо на 
электронный почтовый ящик по адресу: 315 vpg@mail.ru  о несогласии 
или обжаловании действий должностных лиц, связанный с нарушением 
прав граждан.

Р.С. Петросян, военный прокурор гарнизона полковник юстиции 

Администрация сельского 
поселения «сельсовет Хвар­
шинский» сдает в аренду и 
пользование земельные участки 
в местности Бочох, Чегалатль,  
Жижи, Бажи, Квигьи  Хвасама,  
Эхъни.  Категория земель - 
земли сельскохозяйственного 
назначения, Разрешенное 
использование- для ведения 
сельского хозяйства, для 
ведения личного подсобного 
хозяйства расположенные на 
территории администрация 
сельского поселения «сельсо­
вет Хваршинский», сельско­
хозяйственной организациям 
или крестьянско - фермерским 
хозяйствам, физическим лицам. 
Желающие могут  обратиться 
в администрацию  сельско-
го поселения «сельсовет 
Хваршинский».

А.Абдулхабиров, глава 
администрации села

Министерство информатизации, связи и массовых коммуникаций 
Республики Дагестан объявляет прием заявок на участие в республиканском 
конкурсе на лучший антиэкстремистский и антитеррористический 
материал. 

Участниками Конкурса могут быть электронные, печатные средства 
массовой информации, сетевые издания Республики Дагестан, рекламные 
агенства, а также авторы, чьи материалы антиэкстремистской и антитерро­
ристической направленности были опубликованы, размещены в эфире, в 
сети Интернет в 2020 году.

Требования к конкурсным работам (материалам):
«Видео, аудиоматериал», размещенный в социальных сетях, 

медиапанелях���������������������������������������������������������, телеэфире (видеоролик, телепередача, радиопередача, до-
кументальный фильм и т.п.).

«Публикация в печатном издании» (статья, очерк и т.п.).
«Публикация в сетевом издании» (статья, очерк и т.п.).
Общий объем печатных работ - не менее одной полосы формата 

АЗ, видеоматериалы и аудиоматериалы представляются на электронном 
носителе. К материалам на национальных языках должны быть приложены 
переводы на русском языке в печатном варианте. Ссылки на публикации 
в сети Интернет предоставляются в виде цветных скриншотов����������, содержа-
щих браузерную строку с читаемой ссылкой на материал, а также в виде 
активной гиперссылки на материал.

Работы оценивает Конкурсная комиссия из представителей ми­
нистерств, ведомств, учреждений и общественных организаций 
Республики Дагестан.

Основанием для участия в Конкурсе являются представленные 
в Комиссию собственноручно заверенные авторами, или их упол­
номоченными представителями, или руководителями СМИ заявки для 
участия в Конкурсе:

-заявление (свободная форма) автора, или его уполномоченного 
представителя, или руководителя СМИ на имя министра информатизации, 
связи и массовых коммуникаций Республики Дагестан - обязательно.

-конкурсная работа (материал) - обязательно.
-данные об охвате материалом аудитории в Республике Дагестан, 

данные о тональности восприятия материала - по желанию автора.
Подведение итогов Конкурса с определением победителей 

осуществляется два раза в год - в июне и декабре. Комиссия рассматривает 
поданные в срок заявки и принимает решение о награждении победителей. 
Последний срок подачи заявки - 5 июня и 5 декабря.

Для победителей Конкурса учреждаются премии в номинациях:
«Видео, аудиоматериал». Общий полугодовой фонд составляет 

100 тыс.руб. включая: первая премия - 50 тыс. рублей, вторая - 30 тыс. 
рублей, третья - 20 тыс. рублей.«Публикация в печатном издании». Общий 
полугодовой фонд составляет 50 тыс. руб. включая: первая премия 25 тыс. 
рублей, вторая - 15 тыс. рублей, третья - 10 тыс. рублей.«Публикация в 
сетевом издании». Общий полугодовой фонд составляет 50 тыс. руб. 
включая: первая премия - 25 тыс. рублей, вторая - 15 тыс. рублей, третья 
- 10 тыс. рублей.

Награды присуждаются за глубокое и яркое освещение анти­
экстремистской тематики, профессионализм и оригинальность подачи 
материалов, степень охвата аудитории.

Журналистские и авторские работы направляются по адресу: г�����. Ма-
хачкала, ул. ���������������������������������������������������������� Насрутдинова���������������������������������������������� , 1а (2-ой этаж), ����������������������������каб�������������������������. 1, Копии материалов на-
правляются на электронный адрес: konkurs2020@minsvyazrd.ru.

Информация предоставляется по телефонам + 7 965 489 33 17.
Итоги Конкурса обнародуются в республиканских средствах массовой 

информации и на сайте министерства http://minsvyazrd.ru. 
Положение о	 Конкурсе размещено на сайте министерства http://mins-

vyazrd.ru. в разделе «Документы», подраздел «Конкурсы и гранты» (http://
minsvyazrd.ru/konkursy-i-granty). 

Конкурс  

11-12  апрелалда Агъвали спор-
тшколалъул залалда тIобитIизе 
буго    «ЦIумадисезул гьаракь» га-
зеталъул призалъе гIоло волейбол 
х1аялъул  иргадулаб  турнир. 

Гьенир гIахьаллъизе бегьу-
ла, гIумру гьабулеб бакIалъухъ 
балагьичIого, ц1умадисездаса г1у-
ц1арал командаби. 

Бергьаразе ва призеразе ригьи-
зарун руго гIарцулал сайгъатал ва 
дипломал: 

1 бак1-15000гъур. 
2 бак1- 10000 гъур. 

3 бак1- 7000гъур. 
Турнир байбихьизе буго сагIат анцIгоялда.
  Волейболалъул командаялъ г1уц1иялъул комитеталде кьезе 

ккола врачас ва росдал бетIерас мугьру чIвараб ва гъулбасараб  
гIарза.

В сложившихся условиях 
противодействие незаконной 
миграции становится одной из 
важнейших задач в деятель-
ности правоохранительных и 
иных государственных органов, 
которая требует комплексного 
подхода, направленного на вы-
явление и устранение обстоя-
тельств, способствующих дан-
ному негативному явлению.

В связи с этим с 17 по 26 
март а на территории района 
проводится оперативно – про-
филактическое мероприятие 
«Нелегальный мигрант» по 
выявлению и пресечению на-
рушений миграционного зако-
нодательство Российской Феде-
рации.

Проводимые мероприятия 
направлены на выявление ра-
ботодателей, незаконно привле-
кающих иностранную рабочую 
силу; иностранных граждан, 
пребывающих на территорию 
района с нарушениями режима 
пребывания, а также лиц, орга-
низующих незаконный въезд и 
пребывание иностранных граж-
дан в Российской Федерации. 

Общие задачи населения 
района и миграционного пун-
кта ОМВД России по району 
заключаются в том, чтобы во-
время среагировать на угрозы 
международно-террористиче-
ских организаций и принятие 
мер соответствующего реагиро-
вания.

          
      Заур Магомеднабиев 

 10 марталда Казбек районалъул Дилим росулъ тIобитIана спор-
талъул мастер Муса Азаевасул Кубокалъе гIоло 61 кг. цIайиялда 
эркенаб гугариялъул рахъалъ тIолгороссиялъул турнир.

 Гьеб цIайиялда гIахьаллъарав  анцIила щуго гугарухъанас-
да гьоркьов чемпионлъун вахъана ТIиссиса ГIабасхIажи Му­
хIамадовас, лъабабилеб бакI ккуна Эчедаса Расул Гъазуевас.  

  Баркула ГIабасхIажида ва Расулида  щварал бергьенлъаби!  

Нелегальный 
мигрант

 Аренда

ПОСТАНОВЛЕНИЕ  №37 

                                                      3 марта  2020   г.

Об изменении вида разрешенного использования земельного 
участка с кадастровым номером 05:38:000001:2323

В соответствии со ст.39 Градостроительного кодекса Российской Фе-
дерации, Федеральным законом РФ «Об общих принципах организации 
местного самоуправления в Российской Федерации» от 06.10.2003 № 
131-ФЗ, Уставом МО «Цумадинский район», на основании заключения 
о результатах публичных слушаний от 24 февраля 2020 года и Протоко-
ла комиссии по подготовке и проведению публичных слушаний №1 от 
24.02.2020года, постановляю:

1.Изменить вид разрешенного использования земельного участка ка-
дастровым номером — 05:38:000001:2323, площадь 1834 кв. м, располо-
женного по адресу: Республика Дагестан, Цумадинский район, с. Агвали, 
ул. С. Муртазалиева 1, принадлежащего АМР «Цумадинский район» на 
основании Выписки из ЕГРП от 13.02.2018г., с фактического «овощевод-
ство» (код 1.3) на «растениеводство» (код 1.1). 

Категория земель: земли населенных пунктов.
2.Опубликовать настоящее постановление в местной газете «Голос 

Цумады» и разместить на официальном сайте администрации МР «Цума-
динский район» в сети Интернет (http://www.mo-tsumada.ru)                

3. Контроль   за  исполнением   настоящего  постановления  возложить  
на  заместителя главы администрации района  Исаева М.М. 

Глава МР «Цумадинский район»                         А. Вечедов

  «ЦIумадисезул гьаракь»
 газеталъул приз

Салатавиялдаги  ахIана  
цIумадисезул цIарал  


